
[UNCLASSIFIED] 

[UNCLASSIFIED] 

Te Hōtaka Arotake me te Whakatikatika NCEA - 
Ngā whakahounga, 2027 

 
Kua oti te arotake me ngā mahi whakatikatika mō Te Marautanga o Aotearoa NCEA mō te 
tau 2027. Kei roto i tēnei tuhinga pdf ngā rauemi aromatawai kua whakahoutia mō Ngā Toi 
Puoro Kaupae 3. Ka whakaputaina ngā Tikanga Aromatawai kua whakahoutia mō ngā 
Kaupae 2 me te 3 o Te Marautanga o Aotearoa ki konei hei pdf ā Te Wāhanga 4. I te 
marama o Kohitātea 2027, ka whakahoutia ngā rauemi aromatawai mō ngā Kaupae 2 me te 
3 ki ngā whārangi wāhanga ako o NCEA.education. 

 

 

Kaupapa Ako: Ngā Toi Puoro 

Kaupae 3 

 

Rauemi  He aha ngā panonitanga hou?  

3.1a 91860 ngohe Kua waihangatia te ngohe hou mō te Paerewa Paetae 3.1 

3.2a 91861 ngohe Kua waihangatia te ngohe hou mō te Paerewa Paetae 3.2 

3.3a 91862 ngohe Kua waihangatia te ngohe hou mō te Paerewa Paetae 3.3 

3.2a 91863 ngohe Kua waihangatia te ngohe hou mō te Paerewa Paetae 3.4 

3.3a 91864 ngohe Kua waihangatia te ngohe hou mō te Paerewa Paetae 3.5 

 

Rauemi  He aha ngā panonitanga hou?  

3.1a 91860 ngohe 2 

3.2a 91861 ngohe 4 

3.3a 91862 ngohe 6 

3.2a 91863 ngohe 8 

3.3a 91864 ngohe 10 

[UNCLASSIFIED] 

[UNCLASSIFIED] 

Hei mahi whakamahere anake  

Paerewa Paetae Ngā Toi Puoro 91860: Te tātari i ngā tikanga toi 
taketake o ngā toi puoro 

Te Kaupapa Ako: Ngā Toi Puoro 3.1A v1 

Te Ingoa o te Rauemi: He tirohanga ki ngā tikanga puoro 

Whiwhinga: 4 

Tohutohu mā te Ākonga 

Te Horopaki 

Kia āta tātari i tētahi whakaaturanga toi puoro Māori nō tētahi huihuinga Māori, pērā i te 
pōhiri, te konohete, te kiriata waiata, te kaupapa whakamaumahara, te hui ā-iwi rānei. Me 
ahu mai te whakaaturanga i ngā wā o mua, engari me kite tonu tōna whaitaketanga ki ngā 
mahi toi puoro o ēnei rā. 

Ka mātakitaki, ka whakarongo rānei koe ki te whakaaturanga kua kōwhiria. Mā roto i tō tātari 
ka tautohu koe i ngā tikanga toi puoro e kitea ana, e rangona ana hoki i roto i te 
whakaaturanga, ā, ka whakamārama i te whakamahinga o aua tikanga hei kawe i te 
kaupapa, te wairua, te tuakiri, me ngā uara Māori. 

Ka whakawhanake koe i tētahi tuhinga tātari. I tō tuhinga, me whakaatu i tō māramatanga ki 
ngā tikanga toi puoro taketake, te pūtakenga mai o aua tikanga, me ō whakaaro mō te āhua 
o ngā tikanga toi taketake o āianei, o anamata hoki, mā te whakatauira me te whakataurite ki 
tikanga kē atu. Tuhia hoki ngā āhuatanga o roto, o waho hoki e whakarerekē ai pea i te 
āhua o ngā tikanga toi taketake o ngā toi puoro o anamata. 

Ka aromatawaingia tō āheinga ki te tātari i ngā tikanga toi taketake o ngā toi puoro e hua 
mai ana i roto i te whakaaturanga. 

Hei Mahi 

1. Kōwhiria tētahi whakaaturanga toi puoro Māori e hāngai ana ki te horopaki kua 
whakaritea. 

2. Tautohua ngā tikanga toi puoro matua e kitea ana i roto i te whakaaturanga. 

3. Tātarihia te whakamahinga o aua tikanga toi puoro, me tō whakamārama. 

4. Tukuna tō tuhinga kua oti hei taunakitanga mō tō aromatawai. 

[UNCLASSIFIED] 

[UNCLASSIFIED] 

 

Taunakitanga: Ngā Toi Puoro 91860 He tirohanga ki ngā tikanga puoro  

 
 

Taunakitanga mō te Paetae  Taunakitanga mō te Kaiaka  Taunakitanga mō te Kairangi  

Te tātari i ngā tikanga toi taketake o ngā toi 
puoro. 

 

Kua whakamārama i ngā tikanga toi taketake o 
ngā toi puoro me te pūtakenga mai o aua 
tikanga. 

 

Kua whakatau whakaaro mō te āhua o ngā 
tikanga toi taketake o āianei, o anamata hoki, 
ā, kua taunaki ai. 

He kaiaka te tātari i ngā tikanga toi taketake o 
ngā toi puoro. 

 

Kua whakatau whakaaro mō te āhua o ngā 
tikanga toi taketake o ngā toi puoro o āianei, o 
anamata hoki, mā te whakatauira me te 
whakataurite ki tikanga kē atu.  

He kairangi te tātari i ngā tikanga toi taketake o 
ngā toi puoro. 

 

Kua tino mātau te whakatau whakaaro mō ngā 
āhuatanga o roto, o waho hoki e whakarerekē 
ai pea i te āhua o ngā tikanga toi taketake o 
ngā toi puoro o anamata mā te whakatauira me 
te whakataurite. 



NCEA Kaupae 3 Ngā Rauemi Aromatawai 2027 

Whārangi 4 o 11 

   

[UNCLASSIFIED] 

[UNCLASSIFIED] 

Hei mahi whakamahere anake  

Paerewa Paetae Ngā Toi Puoro 91861: Te tātari i te panonitanga o ngā 
huānga toi puoro 

Te Kaupapa Ako: Ngā Toi Puoro 3.2A v1 

Te Ingoa o te Rauemi: Panoni atu! 

Whiwhinga: 4 

Tohutohu mā te Ākonga 

Te Horopaki 

Kua tonoa koe kia whakarite i tētahi whakaaturanga e tātari ana i te panonitanga o ngā 

huānga toi puoro Māori mai i neherā tae noa ki ēnei rā. 

Ka rangahaua e koe ētahi tauira toi puoro nō ngā wā rerekē i roto anō i tētahi horopaki, ā, ka 

tātari i ngā huānga toi puoro e kitea ana i roto i aua tauira. Ka whakataurite hoki koe i ngā 

panonitanga o ēnei huānga i roto i te wā, ā, ka matapakihia ngā take i whakarerekēhia ai 

ēnā huānga. Waihoki, ka whakatau whakaaro mō te āhua o aua huānga toi ki anamata. 

Whakawhānuihia āu rangahau kia matapakihia ēnei e whai ake nei: 

• ngā hua wā poto, hua wā roa o ngā panonitanga 

• te āhua o ngā huānga toi ki anamata, tae atu ki ngā āhua o roto, o waho hoki e 
whakarerekēhia ai ngā huānga 

• ngā hua whānui e puta mai i ngā panonitanga, me ngā urupare ka taea ki aua hua. 

Ka aromatawaingia tō āheinga ki te tātari i ngā panonitanga o ngā huānga toi puoro Māori 

mā te whakamahi i ngā tauira kua kōwhiria hei taunakitanga. 

Hei Mahi 

1. Kōwhiria kia rua ngā tauira toi puoro Māori nō ngā wā rerekē, kia rua hoki o ngā huānga 
toi puoro e kitea ana i roto i ia tauira. 

2. Matapakihia ngā panonitanga o aua huānga i roto i te wā, te take i panoni ai, me ngā 
hua whānui e puta mai i ngā panonitanga, me ngā urupare ka taea ki aua hua. 

3. Matapaetia te āhua o aua huānga toi ki anamata, ā, taunakitia ō whakaaro ki ngā tauira i 
rangahaua. Matapakihia hoki ngā hua wā poto, ngā hua wā roa o ngā panonitanga, tae 
atu ki ngā āhua o roto, o waho e whakarerekēhia ai ngā huānga.  

4. Whakamahia ngā tauira hei taunakitanga mō ō whakaaro. 

5. Tukuna tō whakaaturanga kua oti. 

[UNCLASSIFIED] 

[UNCLASSIFIED] 

Taunakitanga: Ngā Toi Puoro 91861 Panoni atu! 

 
 

Taunakitanga mō te Paetae  Taunakitanga mō te Kaiaka  Taunakitanga mō te Kairangi  

Te tātari i te panonitanga o ngā huānga toi. 

 

Kua matapaki i te āhua o ētahi huānga toi o 
mua, o āianei hoki, i roto i tētahi horopaki. 

 

Kua matapaki i ngā take i whakarerekēhia ai 
aua huānga. 

 

Kua whakatau whakaaro mō te āhua o aua 
huānga toi ki anamata, ā, kua taunaki ai. 

He kaiaka te tātari i te panonitanga o ngā 
huānga toi. 

 

Kua mātau te whakatau whakaaro mō te āhua 
o aua huānga toi ki anamata. 

 

Kua matapaki i ngā hua wā poto, hua wā roa 
hoki o aua panonitanga, ā, kua taunaki ai. 

 

 

He kairangi te tātari i te panonitanga o ngā huā 
toi. 

 

Kua tino mātau te whakatau whakaaro mō te 
āhua o ngā huānga toi ki anamata, tae atu ki 
ngā āhua o roto, o waho hoki e 
whakarerekēhia ai aua huānga. 

 

Kua matapaki i ngā hua whānui e puta mai i 
ngā panonitanga, me ngā urupare ka taea ki 
aua hua. 

[UNCLASSIFIED] 

[UNCLASSIFIED] 

Hei mahi whakamahere anake  

Paerewa Paetae Ngā Toi Puoro 91862: Te kōtuitui i ngā āhuatanga toi 
taketake o ngā toi puoro hei waihanga mahi toi motuhake 

Te Kaupapa Ako: Ngā Toi Puoro 3.3A v1 

Te Ingoa o te Rauemi: Mauri tū, mauri ora 

Whiwhinga: 4 

Tohutohu mā te Ākonga 

Te Horopaki 

Kua tonoa koe kia waihanga i tētahi titonga toi puoro e kōtuitui ana i ngā āhuatanga toi 
taketake o te toi puoro Māori hei whakaputa i tētahi mahi toi motuhake e hāngai ana ki tētahi 
kaupapa e pā ana ki te oranga tangata. 

Ka whakamahere koe i tō titonga, ā, ka kōwhiri i ngā huānga toi puoro, ngā oro me ngā kupu 
o tō waiata e hāngai ana ki tō kaupapa. Ka whakawhanake koe i tētahi titonga e whakaatu 
ana i tō māramatanga ki te whakamahinga auaha o aua āhuatanga. 

Ka aromatawaingia tō āheinga ki te kōtuitui i ngā āhuatanga toi taketake o te toi puoro (ngā 
huānga, ngā pūkenga me ngā tukanga) hei waihanga i tētahi titonga whai tikanga, whai 
pūtake, whai motuhaketanga hoki. 

Hei Mahi 

1. Tautohua tētahi kaupapa e hāngai ana ki te oranga tangata. 

2. Whakaritea he tuhinga hukihuki e whakaatu ana i: 

• ngā āhuatanga toi taketake - ngā huānga, ngā pūkenga, me ngā tukanga ka 
whakamahia  

• ngā oro me ngā kupu ka whakamahia  

• tō kaupapa, horopaki rānei me te hononga ki ngā āhuatanga toi taketake. 

3. Waihangatia tō titonga toi puoro. 

4. Tukuna tō titonga me ngā kōrero whakamārama e whakaatu ana i ngā kōwhiringa i 
mahia ai e koe. 

[UNCLASSIFIED] 

[UNCLASSIFIED] 

Taunakitanga: Ngā Toi Puoro 91862 Mauri tū, mauri ora  

 
 

Taunakitanga mō te Paetae  Taunakitanga mō te Kaiaka  Taunakitanga mō te Kairangi  

Te kōtuitui i ngā āhuatanga toi taketake o 
ngā toi puoro hei waihanga mahi toi 
motuhake. 

 

Kua tika te whakamahi i ngā āhuatanga toi 
taketake hei hanga i te mahi toi motuhake.  

 

Kua whakamahi i ngā huānga e tika ana ki te 
tuku whakaaro e hāngai ana ki tētahi 
kaupapa, horopaki rānei. 

He kaiaka te kōtuitui i ngā āhuatanga toi 
taketake o ngā toi puoro hei waihanga mahi toi 
motuhake. 

 

Kua auaha te whakamahi i ngā āhuatanga toi 
taketake hei hanga i te mahi toi motuhake.  

 

Kua āta whakamahi i ngā huānga e tika ana ki te 
whakahua whakaaro e hāngai ana ki tētahi 
kaupapa, horopaki rānei. 

He kairangi te kōtuitui i ngā āhuatanga toi 
taketake o ngā toi puoro hei waihanga mahi toi 
motuhake. 

 

Kua nanakia te whakamahi i ngā āhuatanga toi 
taketake hei hanga i te mahi toi motuhake.  

 

Kua āta whakamahi i ngā huānga e tika ana ki 
te whakahua whakaaro hōhonu e hāngai ana ki 
tētahi kaupapa, horopaki rānei. 

[UNCLASSIFIED] 

[UNCLASSIFIED] 

Hei mahi whakamahere anake  

Paerewa Paetae Ngā Toi Puoro 91863: Te tātari i te whakaputanga mai o 
ngā āhuatanga ao wairua, ao kikokiko i roto i ngā toi puoro 

Te Kaupapa Ako: Ngā Toi Puoro 3.4A v1 

Te Ingoa o te Rauemi: Te mauri o te puoro 

Whiwhinga: 4 

Tohutohu mā te Ākonga 

Te Horopaki 

He kaha te puoro ki te whakakori, ki te whakaohooho i te tangata. Ka taea e ia te rongo i ngā 
kare ā-roto, te aroha, te pōuri, te hari, te maumahara, te māia, te whakatau i te hinengaro, te 
whakakaha rānei i te wairua. I roto i ngā tikanga Māori, he hononga tō te puoro ki te whakapapa, 
ki ngā atua, ki te whenua, ki te iwi, ki te hītori hoki. 

Ko tāu he whiriwhiri i tētahi mahi toi puoro (waiata, taonga puoro, titonga hou, whakaari puoro, 
kaupapa puoro rānei), ka tātari i te āhua e whakaputa mai ai ngā āhuatanga ao wairua me ngā 
āhuatanga ao kikokiko, me te pānga o aua āhuatanga ki te tangata. Ko ngā āhuatanga o te ao 
wairua, ngā āhuatanga kāore e taea te pā ā-ringa atu. Ko ngā āhuatanga o te ao kikokiko, ngā 
āhuatanga o te tangata me te taiao ka taea te kite me te pā atu. 

Ka tūhura hoki koe i ngā āhuatanga i whakaawe ai i te kaitito, i te kaihaka, i te kaiwhakaari rānei 
ki te waihanga i taua mahi toi. Whakaarohia ngā āhuatanga o roto, o waho, o namata, o nāianei 
hoki e whai pānga ana ki te mahi toi puoro. 

Hei Mahi 

1. Kōwhiria tētahi mahi toi puoro e whai pānga ana ki a koe. 

2. Tūhuratia ngā āhuatanga i whakaawe ai i te kaitito, i te kaihaka, i te kaiwhakaari rānei ki te 
waihanga i te mahi toi puoro. Whakaarohia ngā āhuatanga o roto, o waho, o namata, o 
nāianei hoki i whakaawe ai i te mahi toi. 

3. Tātarihia ngā āhuatanga ao kikokiko o te mahi toi puoro, me te whakamārama i te 
whakamahinga o ngā huānga puoro hei kawe i te kaupapa me te aronga o te kaitito. 

4. Tātarihia ngā āhuatanga ao wairua e puta mai ana i roto i te mahi toi puoro, me tōna pānga 
ki te tangata. 

5. Arohaehaetia te whakaaweawe o te mahi toi puoro, me te whakamārama i te hononga i 
waenga i ngā āhuatanga ao kikokiko, ngā āhuatanga ao wairua, me ngā pānga ki te tangata. 

6. Whakatauritea tēnei mahi toi puoro ki mahi kē atu. 

7. Whakamahia he tauira hei taunaki i ō whakaaro, i ō whakataunga hoki.  

8. Whakaatuhia tō tātari mā tētahi pūrongo ā-tuhi, whakaaturanga ā-waha, kiriata poto, 
pāhotanga, whakaaturanga matihiko, kōrero ā-waha kua hopukina rānei. 

[UNCLASSIFIED] 

[UNCLASSIFIED] 

Taunakitanga: Ngā Toi Puoro 91863 Te mauri o te puoro 

 
 

Taunakitanga mō te Paetae  Taunakitanga mō te Kaiaka  Taunakitanga mō te Kairangi  

Te tātari i te whakaputanga mai o ngā 
āhuatanga ao wairua, ao kikokiko ki ngā toi 
puoro. 

 

Kua matapaki i ngā āhuatanga ao wairua, ao 
kikokiko i whakaawe ai i tētahi mahi toi 
puoro.  

 

Kua tuku whakataunga mō ngā take o roto, o 
waho, o namata, o nāianei i whakaawe ai i te 
mahi toi. 

 

He kaiaka te tātari i te whakaputanga mai o 
ngā āhuatanga ao wairua, ao kikokiko ki ngā 
toi puoro. 

 

Kua whakamārama i ngā āhuatanga (ao 
wairua, ao kikokiko) i whakaawe ai i tētahi 
mahi toi puoro.  

 

Kua tuku whakataunga mō ngā āhuatanga o 
roto, o waho, o namata, o nāianei hoki i 
whakaawe ai i te mahi toi, ā, kua taunaki ai. 

He kairangi te tātari i te whakaputanga mai o ngā 
āhuatanga ao wairua, ao kikokiko ki ngā toi 
puoro. 

 

Kua whakatau whakaaro mō ngā āhuatanga ao 
wairua, ao kikokiko i whakaawe ai i tētahi mahi 
toi puoro.  

 

Kua tuku whakataunga mō ngā āhuatanga o 
roto, o waho, o namata, o nāianei hoki i 
whakaawe ai i te mahi toi. 

 

Kua whakataurite ki mahi kē atu, ā, kua āta 
taunaki ai ō whakataunga. 

[UNCLASSIFIED] 

[UNCLASSIFIED] 

Hei mahi whakamahere anake  

Paerewa Paetae Ngā Toi Puoro 91864: Te whakaatu māramatanga ki 
ngā kaupapa here o te ao toi whānui i roto i ngā toi puoro 

Te Kaupapa Ako: Ngā Toi Puoro 3.5A v1 

Te Ingoa o te Rauemi: Te tirotiro i ngā kaupapahere o te ao toi puoro 

Whiwhinga: 4 

Tohutohu mā te Ākonga 

Te Horopaki 

Kia rangahau i ngā kaupapahere e pā ana ki te ao toi puoro kia mārama ai koe ki ngā 

kawenga me ngā mōtika o ngā kaitito, ngā kaiwhakaari, me ngā kaiwhakaputa puoro. 

Ka tūhura koe i ngā kaupapa pērā i te mana whakairo hinengaro (intellectual property), te 

manatārua, te raihana whakamahi waiata, me ngā tikanga e pā ana ki te whakamahi, te 

tohatoha, me te whakaputa puoro. Ka whakamahi koe i tō rangahau hei whakaatu i tō 

māramatanga ki te pānga o ēnei kaupapahere ki ngā mahi toi puoro. 

Ka aromatawaingia tō whakamārama i ngā kaupapahere o te ao toi whānui me te pānga ki 

te waihanga, te whakamahi, me te whakaputa toi puoro/waiata. 

Hei Mahi 

1. Rangahaua kia toru o ngā kaupapahere e pā ana ki te ao toi puoro. 

2. Whakamāramatia te pūtake, ngā āhuatanga matua, me ngā tikanga whakahaere o aua 
kaupapahere. 

3. Matapakihia ngā pānga me ngā hua o aua kaupapahere, me ōna pāpātanga ki ētahi atu 
horopaki.  

4. Whakatauritea tētahi o ngā kaupapahere ki tētahi atu kaupapahere, horopaki rānei, ā, 
whakatau whakaaro mō ōna hua whānui. 

5. Whakatakotohia ētahi tauira me ngā taunakitanga hei tautoko i tō rangahau. 

6. Tukuna ngā hua o tō rangahau mā tētahi pūrongo, tētahi tuhinga roa, tētahi 
whakaaturanga rānei. 

[UNCLASSIFIED] 

[UNCLASSIFIED] 

Taunakitanga: Ngā Toi Puoro 91864 Te tirotiro i ngā kaupapahere o te ao toi puoro 

 

Taunakitanga mō te Paetae  Taunakitanga mō te Kaiaka  Taunakitanga mō te Kairangi  

Te whakaatu māramatanga ki ngā kaupapa 
here o te ao toi whānui i roto i ngā toi puoro. 

 

Kua matapaki i ngā kaupapahere e hāngai 
ana ki tētahi horopaki.  

 

Kua whakamārama i te pūtake o te 
kaupapahere me ōna āhuatanga, ā, kua 
taunaki ai. 

He kaiaka te whakaatu māramatanga ki ngā 
kaupapa here o te ao toi whānui i roto i ngā toi 
puoro. 

 

Kua whakamārama i ngā tikanga whakahaere o 
te kaupapahere, me te pāpātanga ki horopaki kē 
atu.  

 

Kua matapaki i ngā hua o te kaupapahere, ā, 
kua taunaki ai. 

He kairangi te whakaatu māramatanga ki ngā 
kaupapa here o te ao toi whānui i roto i ngā toi 
puoro. 

 

Kua whakamārama i ngā tikanga whakahaere o 
te kaupapahere, me te pāpātanga ki ngā 
horopaki huhua noa.  

 

Kua whakatau whakaaro mō ngā hua whānui o 
te kaupapahere, ka whakataurite ki 
kaupapa/horopaki kē atu, ā, kua āta taunaki ai. 


	Te Hōtaka Arotake me te Whakatikatika NCEA - Ngā whakahounga, 2027
	Kaupapa Ako: Ngā Toi Puoro
	Kaupae 3



